ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	28․01․2026թ․

	
	N 01/26/1473-2026

	Ուսումնասիրելով Ձեր 16/01/2026թ. թիվ ԴԽ//1471-2026 գրությամբ ներկայացված ՀՀ կառավարության որոշման նախագիծը՝ առաջարկում ենք նախագծի 1-ին կետով սահմանված «խմբագրությամբ» բառը փոխարինել «բովանդակությամբ» բառով:
	Ընդունվել է։ Նախագիծը լրամշակվել է։

	2. ՀՀ Արդարադատության նախարարություն
	29․01․2026

	
	N /27.1․1/3487-2026

	1. Նախագծի 1-ին կետով նախատեսվող Հայաստանի Հանրապետության կառավարության 2017 թվականի մայիսի 4-ի 526-Ն որոշման 1-ին հավելվածի 23-րդ ենթակետի ցանկի՝ նոր լրացվող 15.1-ին կետից առաջարկում ենք հանել «լրացուցիչ ապրանքների/աշխատանքների/ծառայությունների ձեռքբերման արդյունքում կարող են առաջանալ համատեղելիության խնդիրներ» բառերը և ներառել Նախագծին կից ներկայացված հիմնավորման մեջ՝ նկատի ունենալով, որ նշված ձևակերպումն ավելի շատ մեկնաբանող բնույթ է կրում և բացատրում է լրացման անհրաժեշտությունը:
	Չի ընդունվել։ Նշված հատվածը չունի մեկնաբանող բնույթ։ Նշված հատվածը պայման է, որի առկայության դեպքում գնումը կարող է իրականացվել մեկ աղբյուրից, իսկ բացակայության դեպքում չի կարող իրականացվել, առնվազն քննարկվող հիմքով։

	2. Նախագծի վավերապայմաններում իրավական ակտի բնույթը նշված է «Ա», որն անհրաժեշտ է փոխարինել «Ն» տառով՝ նկատի ունենալով, որ լրացումը նախատեսվում է կատարել նորմատիվ իրավական ակտում և հաշվի առնելով «Նորմատիվ իրավական ակտերի մասին» օրենքի 34-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:
	Ընդունվել է։ Նախագիծը լրամշակվել է։

	3. ՀՀ Վարչապետի աշխատակազմի իրավաբանական վարչություն
	06․02․2026

	Ներկայացված որոշման նախագծով նախատեսվում է ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 4-րդ ենթակետում կատարել լրացում՝ նախատեսելով հատուկ և բացառիկ իրավունքի տարատեսակ։ Սակայն, գտնում ենք, որ ներկայացված առաջարկությունը չի համապատասխանում «Գնումների մասին» օրենքի 2-րդ հոդվածի 1-ին մասի 15-րդ կետով սահմանված բովանդակությանը։ Միաժամանակ, հարկ է նշել, որ մեկ անձից գնման, այդ թվում նաև՝ օրենքի 23-րդ հոդվածի 1-ին մասի 1-ին կետի հիման վրա որոշում կայացնելու լիազորությունը գտնվում է համապատասխան մարմնի իրավասությունների շրջանակներում։
	Չի ընդունվել։ Նախ պետք է նշել, որ կարծիքը պարզապես պարունակում է պնդում առ այն, որ ներկայացված առաջարկությունը չի համապատասխանում «Գնումների մասին» օրենքի 2-րդ հոդվածի 1-ին մասի 15-րդ կետով սահմանված բովանդակությանը, սակայն բացակայում է վերլուծությունը, թե ինչու, ինչն անհնարին է դարձնում բովանդակային անդրադարձը նշված կարծիքին։ Ինչ վերաբում է տրամադրված կարծիքի երկրորդ նախադասությանն առ այն, որ որոշում կայացնելու լիազորությունը գտնվում է համապատասխան մարմնի իրավասությունների շրջանակներում, ապա ներկայացված նախագծով այդ փաստը չի էլ վիճարկվում և չի հայցվում, որպեսզի ՀՀ կառավարության կողմից կայացվի որոշում կոնկրետ գնումը մեկ անձից իրականացնելու վերաբերյալ։ Փոխարենն առաջարկը վերաբերում է ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 4-րդ ենթակետում լրացում կատարելուն, որի պայմաններում արդեն համապատասխան մարմինը՝ տվյալ դեպքում Երևանի քաղաքապետարանը կկայացնի որոշում կոնկրետ դեպքերով։



